
Lá Fhéile “Teachtaireacht an Aingil” nó “Lá’le Mhuire san Earrach”: 25ú de Mhárta
I gcathair Nazareth sa Ghailíl, bhí cónaí ar bhean óg dárbh ainm, Muire. Bhí Muire geallta le siúnéir dárbh ainm Iosaef. Lá amháin thug aingeal dárbh ainm dó Gabriel cuairt ar Mhuire. Labhair sé léi go cineálta. “Ná bíodh faitíos ort. Is beannaithe tú idir mhná agus tá tú roghnaithe ag Dia le bheith mar mháthair ag a mhac. Go gairid beidh páiste agat agus tabharfaidh tú Íosa mar ainm air” Dúírt sé léi go dtabharfadh an Spiorad Naomh neart agus misneach di. Chrom Muire a ceann agus dúirt “táim sásta glacadh le toil Dé” Nuair a d’ardaigh sí a ceann bhí an t-aingeal imithe. 

(Bunaithe ar Lúcás 1:26-38)
Go gairid taréis do Mhuire an teachtaireacht seo a fháil fuair sí scéala go raibh a colceathrar, Eilís, ag súil le páiste freisin agus shocraigh sí cuairt a thabhairt uirthi. Nuair a shroich sí teach Eilís thug an bheirt bhan moladh do Dhia agus dúirt Muire an phaidir seo leanas ar a dtugtar an Magnificat:
An Magnificat

Mórann m'anam an Tiarna,

agus rinne mo spiorad gairdeas i nDia mo Shlánaitheoir.

Óir dhearc sé le fabhar ar ísle a bhanóglaigh;

mar féach, déarfaidh na glúine uile feasta gur méanar dom.

Óir rinne an Té atá cumhachtach nithe móra dom agus is naofa a ainm,

agus tá a thrócaire ó ghlúin go glúin

dóibh seo ar a mbíonn a eagla.

Thaispeáin sé neart a láimhe:

scaip sé an dream a bhí uaibhreach i smaointe a gcroí.

Leag sé prionsaí óna gcathaoireacha,

agus d'ardaigh sé daoine ísle;

Líon sé lucht an ocrais le nithe fónta,

agus chuir sé na saibhre uaidh folamh.

D'fhóir sé ar Iosrael a sheirbhíseach,

ag cuimhneamh dó ar a thrócaire -

de réir mar gheall sé dar n-aithreacha -

d'Abrahám agus dá shliocht go brách.

Amen

